
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1.  ՀՀ ֆինանսների նախարարություն 
	11․06․2025թ․

	
	N 01/9/12950-2025

	Ձեր 17.06.2025թ․ N ԴԽ//20070-2025 գրությամբ ներկայացված՝ «Գույք նվիրաբերելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է ՀՀ սեփականություն հանդիսացող ՀՀ Արմավիրի մարզի Արմավիր համայնքի Սարդարապատ գյուղի 3-րդ փողոցի 41/1 հողամաս հասցեում գտնվող, 2.1 մլն դրամ շուկայական արժեքին մոտարկված կադաստրային արժեքով, 1755 քառ. մետր մակերեսով հողամասը նվիրաբերել ՀՀ Արմավիրի մարզի Արմավիր համայնքին՝ որպես արհեստական խոտածածկով ֆուտբոլի խաղադաշտ շահագործելու նպատակով:
Նախագծի հիմավորմամբ նշվում է, որ «Հայաստանի ֆուտբոլի ֆեդերացիա» հասարակական կազմակերպության և ՀՀ Արմավիրի մարզի Արմավիր համայնքի միջև 04.09.2023թ. կնքված պայմանագիրի համաձայն, «Մասսայական ֆուտբոլի ենթակառուցվածքների զարգացում» ծրագրի շրջականակներում բարեգործական նպատակներով կառուցվել է արհեստական խոտածածկով՝ 22մ x 42մ (խաղային՝ 20մ x 40մ) չափի ֆուտբոլի խաղադաշտ։
Վերը նշվածի կապակցությամբ, առաջարկում ենք Նախագծի հիմնավորումներում բացահայտել, թե ինչպես է կառուցվել ֆուտբոլի խաղադաշտը, եթե հողամասը (որի վրա այն կառուցված է) համայնքի սեփականություն չի հանդիսացել։
	

















Ընդունվել է․
Նախագծի ընդունումը հիմնավորող տեղեկանքը լրամշակվել է։

	        2. Կադաստրի կոմիտե
	04․06․2025թ․

	
	N ՍԹ/11032-2025

	   Ի պատասխան Ձեր՝ 2025 թվականի հունիսի 17-ի N ԴԽ//20070-2025 գրության՝  «Գույք նվիրաբերելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Առաջարկում ենք Նախագծի 2-րդ կետում ներառել նաև նվիրաբերության պայմանագրի նոտարական վավերացման և դրանից ծագող գույքային իրավունքների պետական գրանցման ծախսերի բաշխման վերաբերյալ համապատասխան դրույթ:

 Չի ընդունվել․
Նախագծում գույքի նվիրաբերության պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերի իրականացման վերաբերյալ դրույթ ներառելու անհրաժեշտություն չկա՝ հաշվի առնելով, որ նման կարգավորում արդեն իսկ նախատեսված է ՀՀ կառավարության 2024 թվականի դեկտեմբերի 19-ի N 2037-Ն որոշման 5-րդ կետով:

	      3. ՀՀ կրթության, գիտության, մշակույթի և սպորտի նախարարություն
	02․06․2025թ․

	
	N 01//03570-2025

	Առաջարկություններ և դիտողություններ չունի։

	      4. ՀՀ Արմավիրի մարզպետի աշխատակազմ
	02․06․2025թ․

	
	N 01//03570-2025

	       Տեղեկացնում եմ Ձեզ, «Գույք նվիրաբերելու մասին» ՀՀ կառավարության որոշման նախագիծը քննարկվել է ՀՀ Արմավիրի մարզպետի աշխատակազմում և Արմավիրի  համայնքապետարանում:
   1/ Առաջարկվում է «Գույք նվիրաբերելու մասին» ՀՀ կառավարության որոշման նախագծի նախաբանում «6-րդ հոդվածի 1-ին կետն» բառերը փոխարինել «6-րդ հոդվածի 1-ին մասի 1-ին կետն» բառերով և 2/ 1-ին կետում «ՀՀ դրամ» բառերը փոխարինել «Հայաստանի Հանրապետության դրամ» բառերով։

	





1/ Չի ընդունվել․
20․11․2014թ․ «Պետական գույքի կառավարման մասին» օրենքի 6-րդ հոդվածում (Պաշտոնական Ինկորպորացիա) 6-րդ հոդվածի 1-ին մասի 1-ին կետ նախատեսված չէ։
2/ Ընդունվել է․
Նախագծի 1-ին կետում կատարվել է համապատասխան փոփոխություն։ 





